
Annotatsiya. O’ziga xos bo’lgan o’quv dasturlarini nomoyon etish. Amaliy va nazariy 

ma’lumotlarni qayta ishlash. Kimyoviy modda va kimyoga bo’lgan qiziqishni o’ziga xos bo’lgan 

metodlar orqali uyg’otish. KiMBiFT ning qulay va avzal tomonlarini ishlab chiqish. Kelgusida 

maktab va boshqa o’quv yurtlarida undan keng miqyosda foydalanish. Amaliy mashg’ulot 

darslarida KiMBiFTni ommalashtirish. 

Kalit so’zlar: Steam, kimyo, matematika, biologiya, fizika, texnologiya, umumlashgan 

ma’lumotlar bazasi, moddalar. 

APPLICATION OF GENERALIZED METHODS IN CHEMISTRY CLASSES. 

ORGANIZATION OF EFFECTIVE LESSONS BASED ON KIMBIFT. 

Abstract. Creating unique educational programs. Processing of practical and theoretical 

information. Arousing interest in chemicals and chemistry through unique methods. Development 

of advantages and disadvantages of KiMBiFT. In the future, it will be widely used in schools and 

other educational institutions. Popularization of KiMBiFT in practical training classes. 

Keywords: Steam, chemistry, mathematics, biology, physics, technology, generalized 

database, substances. 

ПРИМЕНЕНИЕ ОБОБЩЕННЫХ МЕТОДОВ НА УРОКАХ ХИМИИ. 

ОРГАНИЗАЦИЯ ЭФФЕКТИВНЫХ ЗАНЯТИЙ НА БАЗЕ KIMBIFT. 

Аннотация. Раскрытие уникальных образовательных программ. Обработка 

практической и теоретической информации. Пробуждение интереса к химическим 

веществам и химии посредством уникальных методов. Разработка преимуществ и 

недостатков KiMBiFT. В будущем он будет широко использоваться в школах и других 

учебных заведениях. Популяризация KiMBiFT на практических занятиях. 

Ключевые слова: Пар, химия, математика, биология, физика, технология, 

обобщенная база данных, вещества. 

 

Kirish. 

Kimyo fanini o’qitish bilamizki bugungi kunda ancha qiyin bo’lib qoldi. O’quvchilarni 

fanga qiziqtirish lozim. Qisqa vaqt davomida sifatli dars berish kerak. Kimyo o’qitishning eng 

oson yo’llarini o’ylab topish kerak. Ushbu maqolamizda biz ushbu muammolarga yechim qidirib 

ko’rdik. Maqolamiz mazmuni KiMBiFT asosida didaktik o’yinlarni tashkil etish. Bizga ma’lumki 

kimyo fanini o’qitishda foydalaniladigan o’yin faoliyati quyidagi funktsiyalarni bajaradi: 

 - O’yin har doim o’quvchining tahsil olish faoliyatiga bo’lgan qiziqishini orttiradi.  

- O’yin davomida o’quvchilarning muloqotga kirishishi kommunikativ - muloqot 

madaniyatini egallashga yordam beradi.  

- O’quvchining dars davomida o’z iqtidori, qiziqishi bilimini va o’zligini namoyon etishga 

imkon yaratadi.  

- Hayotda va o’yin jarayonida yuz beradigan turli qiyinchiliklarni yengishga, mo’ljalni 

to’g’ri olish ko’nikmalari tarkib topadi. 

 - O’yin jarayonida o’quvchilarda ijtimoiy me’yorlarga mos fanni egallash, kamchiliklarga 

barham berish imkoniyati yaratiladi.  

- O’quvchilarning shaxsiy xususiyatlariga tegishli o’zgartirishlar kiritiladi, ya’ni ijobiy 

xislat va fazilatlarni shakllantirishga zamin tayyorlaydi. 

 - Insoniyat uchun ahamiyatli bo’lgan qadriyatlar tizimi, ayniqsa tabiiy, ijtimoiy, ma’naviy-

madaniy qadriyatlarni o’rganishga e’tibor qaratiladi. 

 - O’yin ishtirokchilarida jamoaviy muloqot madaniyatini rivojlantirish ko’zda tutiladi. 

- O’yin mazmuni, borishi, mantiqiy ketma-ketligi, vaqt balansi va o’quvchilarning 

muammoli vaziyatlarni zudlik bilan hal etish, mo’ljalni to’g’ri olishga o’rgatadi.  

Ma’lumki, ta’lim jamiyat taraqqiyotining asosidir. Bugungi kunda jamiyatimiz oldida 

turgan eng dolzarb vazifalardan biri yangicha tafakkur, ijodiy fikrlash, intellektual salohiyatga ega 

bo’lgan barkamol avlodni tarbiyalashdir. Ta’lim jarayonida yoshlarni o’qish va o’qitishga bo’lgan 

qiziqishlarini shakllantirishda zamonaviy ta’lim texnologiyalaridan bo’lgan didaktik o’yin 

usullaridan foydalanish muhim ahamiyatga egadir. 

Asosiy qism. 

Endi asosiy mavzu KiMBiFT haqida so’z yuritsak. Joizki bu iborani tilga olganimizda 

quyidagi savollar paydo bo’ladi. KiMBiFT nima? KiMBiFT asosan qanday ishlaydi?  Uning 

mazmum - mohiyati nimaga asoslangan? O’quvchilar undan qanday foydalanishadi? Shu kabi 

savollarga javob berar ekanmiz bu dastur bilan o’qituvchi va o’quvchining yaqindan hamkorligi, 

fanlarning o’zaro bir – biriga bog’liqligi haqida yaqindan tanishamiz.   

 KiMBiFT – bu Ki – kimyo, M – Matematika, Bi – biologiya, F- fizika va T – Texnologiya 

fanlari uchun umumlashgan dastur. Kimyo darsliklarida asosan ko’plab jadvallar, terminlar, qiyin 

iboralar, eslab qolishi qiyin bo’lgan tushunchalar mavjud. Misol uchun 118 ta element bo’ladigan 

bo’lsa ularning har biri ma’lum maqsadlarda ishlatiladi. Birikmalar hosil qilishda, maishiy va 

sanoat homashyolari hosil qilishda, texnika va texnologiyaning zarur asbob – uskunalarini 

tayyorlashda, qotishmalar va aralashmalarni ma’lum sohalarda qo’llashda, umuman barcha sohada 

qo’llaniladi. Kimyo predmeti – modda bo’lgani sababli uning xossa va xususiyatlarini bilgan holda 

texnologik yangiliklar va kashfiyotlar bajarish lozim.  

Kimyo darskliklarida moddalar asosida berilgan ma’lumotni KiMBiFT taqsimlaydi. Unga 

ko’ra moddaning kimyoviy xossasi, Moddaning matematik qiymati (Molar massasi), biologik 

xossasi, fizik xossasi va texnologiyaga bog’liqlik tomoni haqida so’z yurititladi.  

Bu kabi o’quv dasturidan foydalanish o’rganuvchi o’quvchining o’quv saviyasini yuqori, 

bilimini mustahkam, dunyoqarashini sezilarli darajada o’zgartiradi. Ayniqsa fanlar orasidagi 

bog’liqlik, bilimni tobora oshishiga turtki bo’ladi. Moddalarning qay maqsadda ishlatilishi, 

ularning nima vazifa bajarishi o’quvchiga bu dastur orqali yod bo’lib ketadi. ,,Kimyogar dunyoni 

tez anglaydi ,, degan iborani bu dastur orqali yana bir marotaba isbotlashimiz mumkin.  

 
Misol uchun darsda mavzu o’tilgandan so’ng savol va topshiriqlar o’rnida - KiMBiFT 

qo’llaniladi. 7 – sinf darsligida kislorod mavzusi o’tilmoqda. Dars mobaynida nazariy va amaliy 

ma’lumotlar berildi. So’ngida esa o’quvchilarning kamandalarga bo’lgan holda kislorodning 

KiMBiFT dasturida mashg’ulot o’tkaziladi. Mashg’ulot davomida faqat kislorod emas balki unga 

o’xshash xossaga, ayrim jihatlari o’xshash bo’lgan bo’lgan elementning KiMBiFT i ham beriladi.  

O’quvchilarning vazifazi o’qituvchi tomonidan berilgan ma’lumotlar orqali qaysi kislorod 

ekanligini topish bo’ladi. 

1 . KiMBiFT 

Kimyoviy xossasi:  oksidlovchi , 

Matematik ifoda: massasi 25  ga teng, 

Bilogik xossasi: tiriklikning asosi, chirish, yemirilish, fotosintezda muhim element,   

Fizik xossasi: rangsiz , tamsiz , hidsiz agregat holati gaz holatda.  

Texnologiya :  Shifoxonalarda asosan ko’p ishlatiladi.  

2. KiMBiFT 

Kimyoviy xossasi:  ham qaytaruvchi, ham oksidlovchi.   

Matematik ifoda: massasi x+ 58 = 45+45 ushbu tenglamadagi x ga teng, 

Bilogik xossasi: tiriklikning asosi, tirik organizmlarda, o’simliklarda muhim ahamiyatga 

ega. O’g’it sifatida ham foydalaniladi. 

Fizik xossasi: sariq rangli qattiq kristall modda suvda erimaydi va suv betida qalqib qoladi.  

Texnologiya:  Paxtalarga zararkunandalardan himoyalash uchun, ekin maydonlariga o’g’it 

sifatida qo’llaniladi. 

3. KiMBiFT 

Kimyoviy xossasi:  Kuchli oksidlovchi  

Matematik ifoda: massasi 12+78 – (17+4) • 2 ushbu ifoda qiymatiga teng, 

Bilogik xossasi: Ham salbiy , ham ijobiy ta’sir ko’rasatadi. mikroorganizmlarni o’ldiradi 

lekin is (CO) gazidan ham zaxarliroq bo’lib yerda fotosintezga , o’simliklarning o’sishiga 

to’sqinlik qiladi. 

Fizik xossasi: rangsiz, zaxarli gaz  

Texnologiya: Suv va havoni tozalashda muhim omil. Biroq havoda juda kam 

konsentratsiyaga ruxsat beriladi. 

Muhokama 

 Bu dasturning avzalliklari nimada ? Bu bilan qanday o’zgarishlarga erishsa bo’ladi. Bu 

metodik dasturni barcha darslarda qo’llash mumkinmi? Bu qancha vaqtni oladi yoki qanday vaqtni 

o’zlashtiradi? Ushbu savollar eng ko’p beriladigan savollar qatorida. Buni Natijalar qismidan bilib 

olamiz. 

Natijalar  

 Bu metodik dasturning avzalliklar umumlashganligida va aqlni charxlashida bo’lib, undan 

ko’p maqsadlarda foydalansa bo’ladi. Musobaqalarda, olimpiadalarda, nazorat ishlarida va 

darslarda bu metodik dasturdan foydansa bo’ladi.  8 - sinf o’quvchilariga kimyo fanidan bu  

metodik dastur qo’llanildi. O’quvchilar bu dasturni juda tez o’zlashtirib, moddalarni farqlay 

olishdi. Ularning fikri so’ralganda bu metodik usul ularga yoqganligi, sodda va foydali 

bo’lganligini bildirishdi. Bu dastur faqat oddiy va murakkab moddalar uchun amal qiladi.  

Qolgan qonuniyat va nazariy ma’lumotlar uchun to’g’ri kelmaydi.  

Xulosa  

Maqolamiz so’ngida shuni xulosa qilamizki olamni kimyoviy elementlar va ularning 

birikmalari tashkil qiladi. Ularning xossalarini bilish va o’rganish kimyo fanining maqsadi va 

vazifasi hisoblanadi. Bu maqsadni amalga oshirishda soddalashgan dastur va usullardan 

foydalanish ko’zda tutildi. Kimyoviy birikmalar bugungi kunda turmush tarzining barcha 

jabhalarida nomoyondir. KiMBiFT dan mana shu kabi muammolarni xal etishda asos etib olindi.  

O’rganuvchilarning qiziqishini va saviyasini ortirish uchun ushbu metodik dastur qo’l 

keladi degan umiddamiz. 

